Raport për rezultatet e konsultimeve publike

1. Titulli i draft aktit
Projektvendimi “Për miratimin e Strategjisë Afatmesme të Menaxhimit të Borxhit 2026-2030[footnoteRef:1]”. [1:  Pranuar dhe reflektuar komenti i Ministrisë së Drejtësisë për rishikimin e afatit të strategjisë] 


2. Kohëzgjatja e konsultimeve
Kohëzgjatja e përgjithshme e konsultimeve publike për draft-aktin ishte 21 ditë pune, me datë hapje 22 Shtator 2025 dhe datë mbyllje 20 Tetor 2025.

3. Metoda e konsultimit
Metodat e konsultimeve të përdorura janë konsultimet elektronike nëpërmjet Regjistrit Elektronik për Njoftimet dhe Konsultimet Publike (RENJKP), faqes së web-it të Ministrisë së Financave, rrjetet sociale të ministrisë, Sistemi E-akte, si dhe takime me Drejtori brenda strukturës së Ministrisë së Financave.

Informacioni mbi konsultimet e hapura është shpërndarë përmes kanaleve elektronike, si:
· Regjistri Elektronik për Njoftimet dhe Konsultimet Publike (RENJKP);
· Publikimi në faqen zyrtare të Ministrisë së Financave (www.financa.gov.al);
· Postime në rrjetet sociale, Facebook dhe Instagram të Ministrisë së Financave;
· Sistemi E-akte.

Palët e interesuara ishin të ftuara të kontribuonin përmes komenteve dhe sugjerimeve të dorëzuara në Regjistrin e Konsultimit Publik. Palët e interesuara/publiku në konsultimin e këtij projektvendimi mund të komunikonin me anë të postës normale ose asaj elektronike.

Gjithashtu, janë organizuar disa aktivitete paraprake lidhur me konsultimet, si më poshtë vijon: 

· “Strategjia Afatemesme e Menaxhimit të Borxhit 2026-2030” duke qenë se është një dokument teknik i cili ka një ndikim të rëndësishëm në realizimin e huamarrjes në përputhje me nevojat buxhetore të parashikuara në ligjin e buxhetit, si edhe në ruajtjen e balancës ndërmjet kostos dhe rreziqeve që lidhen me borxhin, u diskutua me disa nga drejtoritë relevante brenda MF.

· “Strategjia Afatmesme e Menaxhimit të Borxhit 2026-2030” nëpërmjet shkresës nr.12637/2, datë 29.09.2025 u dërgua për mendim pranë Bankës së Shqipërisë, e cila nëpërmjet shkresës nr. 4271/1, datë 23.10.2025 ka bërë disa komente dhe sugjerime. Në vijim të argumentimit dhe informacionit të institucionit tonë lidhur me komentet teknike të përcjella nga Banka e Shqipërisë, nëpërmjet shkresës nr. 12637/10, datë 12.11.2025 u rikërkua nga kjo e fundit dakordësia mbi dokumentin e rishikuar, e cila ka shprehur dakordësinë me shkresën nr. 12637/11, datë 19.11.2025. 

· “Strategjia Afatmesme të Menaxhimit të Borxhit 2026-2030”, u dërgua për mendim pranë Agjencisë Shtetërore të Programimit Strategjik dhe Koordinimit të Ndihmës nëpërmjet shkresës nr. 12637/4, datë 30.09.2025. Agjencia Shtetërore e Programimit Strategjik dhe Koordinimit të Ndihmës, nëpërmjet shkresës nr.1302/1, datë 15.10.2025 shprehu dakordësinë për draftin e strategjisë.

· Gjithashtu, “Strategjia Afatmesme të Menaxhimit të Borxhit 2026-2030” u dërgua për mendim edhe pranë Bankës Botërore dhe FMN-së nëpërmjet postës elektronike. FMN dhe Banka Botërore nëpërmjet postës elektronike kanë bërë disa komente teknike. Lidhur me komentet e bëra nga këto institucione janë reflektuar aty ku ka qënë e mundur, ndërsa të tjerat do mbahen në konsideratë në vijimësi gjatë zbatimit të strategjisë.

· Së fundmi, projektvendimi “Për miratimin e Strategjisë Afatmesme të Menaxhimit të Borxhit 2026-2030”, u dërgua për mendim pranë Ministrisë së Drejtësisë nëpërmjet shkresës nr. 12637/5, datë 30.09.2025, si dhe nëpërmjet sistemit E-akte më datë 06.10.2025, e cila më datë 21.10.2025, nëpërmjet sistemit E-akte është shprehur dakord me vërejtje. Pas pranimit të komentit lidhur me rishikimin e afatit të parashikuar konkretisht “2025-2029” dhe reflektimit në 2026-2030, si dhe argumentimit lidhur me komentin se SAMB 2022-2026 është aktualisht në fuqi është ridërguar për bashkërendim pranë Ministrisë së Drejtësisë, e cila ka shprehur dakordësinë nëpërmjet Sistemit E-akte më datë 19.11.2025.  

4. Palët e interesit të përfshira

Audienca e synuar në konsultimin e këtij projektvendimi përfshin të gjithë personat ekspertë në fushën e menaxhimit të borxhit.

Nga procesi i konsultimit publik kishte vetëm një koment nga një ekspert ekonomie, i cili ka bërë disa sugjerime për masat e propozuara të Strategjisë Afatmesme të Menaxhimit të Borxhit 2026-2030. 

Gjatë hartimit të dokumentit të Strategjisë Afatmesme të Menaxhimit të Borxhit, Drejtoria e Politikave Makroekonomike dhe Cështjeve Fiskale (pjesë e organikës së MF) ka dhënë kontribut i cili është mbajtur në konsideratë.

Dokumenti i strategjisë është dërguar për mendim pranë Bankës së Shqipërisë e cila ka dërguar disa komente dhe sugjerime, të cilat do të mbahen në konsideratë gjatë zbatimit të strategjisë.  Pas argumentimit dhe informacionit të dhënë nga institucioni jonë është ridërguar për mendim pranë BSH, ku kjo e fundit ka shprehur dakordësinë.

Gjithashtu, dokumenti i strategjisë është dërguar për mendim edhe pranë Agjencisë Shtetërore të Programit Strategjik dhe Koordinimit të Ndihmës, Bankës Botërore dhe FMN-së. 

Projektevendimi u dërgua për mendim pranë Ministrisë së Drejtësisë e cila ka shprehur dakordësinë me vërejtje ku njëri koment është pranuar , ndërsa për tjetrin është dhënë argumenti respektiv. Pas ridërgimit për bashkërendim Ministria e Drejtësisë ka shprehur dakordësinë.  














1.  Pasqyra e komenteve të pranuara me arsyetimin e komenteve të pranuara/ refuzuara

Gjatë procesit të konsultimit në Rregjistrin Elektronik për Njoftimet dhe Konsultimet Publike, kishte vetëm një koment. Ndërkohë, gjatë konsultimeve paraprake u dërguan komente nga Banka e Shqipërisë, Ministria e Drejtësisë, FMN-ja, Banka Botërore, si më poshtë. 

	Çështja e  adresuar




Rishikimi i afatit të strategjisë












VKM nr. 534, datë 29.07.2022, “Për miratimin e strategjisë afatmesme të menaxhimit të borxhit 2022-2026”, është aktualisht në fuqi.








Aspekti metodologjik i SAMB











Adoptimi i një plani vjetor për përmbushjen e objektivave afatmesëm.










Raporti i huamarrjes së huaj ndaj totalit të jetë më i ulët se ai i parashikuar në draft-strategji.


Obligacionet Qeveritare për Individë









Zhvillimi i mëtejshëm i tregut primar e dytësor i titujve







Sugjerime për masat e propozura të Strategjisë Afatmesme të Borxhit 2025-2029

	Komenti





Rishikimin e afatit të parashikuar konkretisht “2025-2029”, në kushtet kur aktualisht jemi në muajin Tetor të vitit 2025











Vendimi nr. 534, datë 29.07.2022, “Për miratimin e strategjisë afatmesme të menaxhimit të borxhit 2022-2026”, i Këshillit të Ministrave është aktualisht në fuqi. Si rrjedhojë, lind nevoja që të argumentohet përputhshmëria ndërmjet afateve të parashikuara në projektvendimin e dërguar për vlerësim dhe vendimit nr. 534/2022, të Këshillit të Ministrave.












Strategjia aktuale e borxhit ose strategjitë në vijim do të përfitonte nga: - Një kornizë më e gjerë e vlerësimit të rreziqeve, dhe në veçanti goditje komplekse mbi treguesit e sektorit real dhe financiar, goditje të cilat do të vështirësonin përmbushjen e një apo disa prej objektivave strategjikë. – Prezantimi i një indikatori të përbërë, të ndërtuar në formën e një treguesi sintetik, i cili agregon probabilitetin e ndodhjes së secilit prej rreziqeve mbi profilin e borxhit me koston që shoqëron materializimin e secilit prej tyre dhe peshat respektive të rreziqeve në rrezikun e përgjithshëm të borxhit.  


Strategjia aktuale e borxhit ose strategjitë në vijim, do të përfitonte nga adoptimi i një plani të detajuar vjetor për përmbushjen e objektivave afatmesëm për reduktimin e rrezikut të rifinancimit, të rrezikut të normave të interesit dhe të rrezikut të kursit të këmbimit.
Në funksion të reduktimit të rrezikut të normave të interersit- strategjia të ketë një angazhim më të fortë në drejtim të mos-emetimit të obligacioneve të borxhit me interesa të ndryshueshme, duke e trajtuar një opsion të tillë vetëm si një alternativë të instancës së fundit dhe të diktuar nga rrethana të jashtëzakonshme, dhe jo si një teknikë operacionale për reduktimin e kostos së borxhit. 

Objektivi mbi raportin e borxhit të huaj ndaj totalit ( i parashikuar si një tavan prej 45% në fund të vitit 2029) të jetë më i ulët dhe mundësisht – jo më i lartë se niveli aktual (41.9% në fund të vitit 2024), duke favorizuar si zgjerimin dhe zhvillimin e vazhdueshëm të tregut të brendshëm, ashtu edhe angazhimin e qeverisë për reduktimin e deficitit buxhetor dhe nevojave për humarrje të re në vitet në vijim. 

Burimi alternativ i financimit i propozuar në trajtën e Obligacioneve Qeveritare për Individë, i shërben zgjerimit të bazës së investitorëve vendas. Ne inkurajojmë angazhimin në masë më të lartë të mjeteve digjitale dhe përdorimin e platformave ekzistuese me shpërndarje të gjërë, siç është Posta Shqiptare, në arrritjen e efektit të dëshirueshëm nga emetimi i një instrumenti të tillë- përfshirjen e një mase më të lartë kursimesh të individëve në financimin e qeverisë, reduktimin e kostove të financimit dhe diversifikimin e bazës se investitorëve. 

Strategjia aktuale e borxhit ose strategjitë në vijim, duhet t’u kushtojë/në një vëmendje edhe më të lartë hapave konkretë drejt zhvillimit të mëtejshëm të tregut primar e dytësor të titujve. Në këtë drejtim, do të ishte me vlerë hartimi injë plani masash, i cili krahas hapave të hedhur, të përfshijë edhe çështje për t’u adresuar në të ardhmen. Zhvillimi i tregut dytësor të titujve, ndër të tjera, do të adresonte disa prej problematikave lidhur me rrezikun e rifinacimit apo atë nga normat e interesit. 

Nga analiza e kryer vërehet se Strategjia është e detajuar dhe përputhet me praktikat ndërkombëtare, por efektiviteti i saj varet shumë nga zbatimi praktik, stabiliteti i tregjeve dhe monitorimi i vazhdueshëm. Dobësitë kryesore lidhen me mungesën e mekanizmave të detyrueshëm, varësinë nga tregjet dhe mungesën e planifikimit emergjent. Këto janë pika kritike që publiku, investitorët dhe ekspertët financiarë duhet të vlerësojnë gjatë konsultimit publik. 1. Ulja e kostove dhe ekspozimit ndaj risqeve Masat e Strategjisë ë Reduktimi i borxhit afatshkurtër dhe rritja e pjesës afatmesëm/afatgjatë. Përdorimi i buyback dhe exchange për shpërndarjen e maturimeve. Koment  Masat për uljen e borxhit afatshkurtër dhe rritjen e pjesës afatmesëm/afatgjatë varen nga likuiditeti i tregut vendas, që është ende i kufizuar. Në situata të tensionuara, mund të jetë e vështirë të rritet pjesa e borxhit afatgjatë. Për të funksionuar mirë, këto instrumente kërkojnë burime të konsiderueshme dhe koordinim të mirë me tregun, dhe nuk janë të garantuara në çdo vit. Edhe masat më të mira nuk mund të eliminojnë rreziqet e larta të tregut global ose fluktuimet e papritura. 2. Menaxhimi i Risqeve Kryesore Rifinancimi Masat e Strategjisë  Kufizimi i borxhit afatshkurtër në <35% Shpërndarja e maturimeve dhe përdorimi i instrumenteve financiare për zbutjen e riskut Koment Strategjia parashikon kufizimin e borxhit afatshkurtër në <35%, por nuk siguron instrumente të detyrueshme për të garantuar shpërndarjen e maturimeve në çdo vit.  Ndryshimet në PBB ose situata emergjente mund të rrisin nevojën për financim të menjëhershëm. Normat e interesit Masat e Strategjisë Ruajtja e >90% të stokut me norma fikse Kontroll i peshës së instrumenteve me normë të ndryshueshme Koment Masa kryesore mbështetet te titujt me norma fikse, por pjesa me normë të ndryshueshme mund të rritet në varësi të ofertës së tregut, duke rrezikuar objektivin. Strategjia nuk përfshin mekanizma të fortë për mbrojtje të hedgingut masiv në rast të rritjes së papritur të normave. Kursi i këmbimit Masat e Strategjisë Përdorimi i Euro-s dhe monedhave të përbëra. Mundësia e përdorimit të derivativëve financiarë. Koment Derivatet financiarë mund të përdoren vetëm nëse janë të disponueshme dhe të miratuara ligjërisht; strategjia nuk specifikon kuotat ose kriteret për përdorimin e tyre. Rritja e borxhit në Euro në përputhje me eksportet kërkon që rezervat valutore të jenë të qëndrueshme; një rënie e papritur e rezervave mund të rrisë rrezikun. Risku operacional dhe likuiditeti Masat e Strategjisë ë Përmirësimi i njësisë së borxhit dhe standardizimi i procedurave Bashkëpunim aktiv me menaxhimin e buxhetit dhe parashikimin e cash-floë. Koment  Masat mbështeten te përmirësimi i brendshëm i njësisë së borxhit; nuk ka plane emergjente të detajuara për rastet kur sistemi i menaxhimit dështon ose kur ka krizë likuiditeti. 3. Garancitë Shtetërore Masat e Strategjisë Kufizim i garancive nën 5% të borxhit qendror Përdorimi për projekte investive dhe reforma Ristrukturim i portofolit të garancive për uljen e riskut. Koment  Kufizimi nën 5% i borxhit të qeverisjes qendrore është i qartë, por nuk përfshin masa të forta për monitorimin real të riskut të borxhit kontigjent nga garancitë që mund të lëshohen. ë Strategjia nuk saktëson qartë kriteret e matjes së impaktit financiar në buxhet në rast se ndodh një default ose ristrukturim i garancive. 4. Zhvillimi i tregut të titujve shtetërorë 4.1. Rritja e Likuiditetit Masat e Strategjisë Krijimi i benchmark-eve Përshtatja e politikave të huamarrjes me kërkesën e tregut Koment  Likuiditeti mbetet i varur nga pjesëmarrja e investitorëve dhe stabiliteti i ekonomisë. Fragmentimi i tregut ose mungesa e investitorëve të huaj mund të kufizojë efektin. 4.2. Rritja e Efiçencës Masat e Strategjisë Market Maker dhe zgjerimi i bazës së investitorëve  Pjesëmarrja në konferenca dhe kanale komunikimi Koment Masat kërkojnë kapital dhe koordinim të mirë; mungesa e mbështetjes mund të pengojë zhvillimin. 4.3. Rritja e Transparencës Masat e Strategjisë: Publikimi i planeve të huamarrjes dhe rezultateve të ankandeve Koment Nuk ka masa detyrueshme për të ndëshkuar devijimet nga plani ose për të garantuar zbatimin e tij. 5. Përmbledhje e dobësive strategjike 1. Shumë masa nuk janë të garantuara në situata emergjente ose ndryshime të papritura në treg. 2. Nuk ka penalitete ose instrumente të detyrueshme për të siguruar zbatimin e plote të objektivave. 3. Garancitë shtetërore mund të sjellin rritje të borxhit, pa një kontroll real dhe të detajuar. 4. Strategjia nuk parashikon masat e mbrojtjes ndaj rreziqeve makroekonomike globale që mund të ndikojnë në kostot e huamarrjes ose në kursin e këmbimit. 5. Për rastet kur masat e parashikuara dështojnë, nuk ka procedura të qarta për të menaxhuar krizën.

Eduart Gjokutaj (RENJKP)

	Vendimi (I pranuar/I pranuar pjesërisht/I refuzuar) 

Pranuar Pjesësisht







Pranuar Pjesësisht




	Justifikimi





Ky koment është marrë në konsideratë dhe është reflektuar në projektvendim dhe në dokument, duke përditësuar dhe të gjitha analizat e nevojshme teknike. Si rrjedhojë Strategjia e re Afatmesme e Menaxhimit të Borxhit do të jetë për horizontin kohor 2026-2030. 










Në nenin 6 të ligjt nr. 9665, datë 18.12.2006, “Për huamarrjen shtetërore, borxhin shtetëror dhe garancitë shtetërore të huasë në Republikën e Shqipërisë”, të ndryshuar, citohet se “Strategjia Afatmesme e Menaxhimit të Borxhit rishikohet në rastet kur vlerësohet se kushtet e tregut të brendshëm dhe tregut të jashtëm financiar, si dhe treguesit makroekonomikë dhe fiskalë kanë ndryshuar duke u ndikuar nga ngjarje apo rrethana të jashtëzakonshme si katastrofa ose fatkeqësi natyrore, gjendje lufte, kriza financiare, si dhe ngjarje të cilat sjellin si rrjedhojë shmangie të parimeve dhe rregullave fiskale që lidhen me qëndrueshmërinë e borxhit. Pavarësisht rasteve të përmendura në këtë paragraf, Strategjia Afatmesme e Menaxhimit të Borxhit do të rishikohet jo më vonë se një vit përpara përfundimit të afatit të strategjisë në fuqi. Duke qenë se, aktualisht ndodhemi një vit përpara përfundimit të afatit të SAMB 2022–2026, lind nevoja për rishikimin e saj, në përputhje me afatin e përcaktuar në legjislacionin në fuqi. Kjo është arsyeja për nisjen e procesit të hartimit të Strategjisë së re për periudhën 2026–2030.

Analiza e kryer për përgatitjen e dokumentit strategjik, ka përfshirë edhe analizën e impaktit të rreziqeve që ndikojnë drejtpërsëdrejti në menaxhimin e borxhit, duke aplikuar dhe kombinimin e shkallëve të ndryshme të mundshme të goditjeve, konkretisht në normat e interesit dhe kursin e këmbimit. Modeli i zhvilluar nga BB dhe FMN për këtë qëllim është i kufizuar në këto dy lloj element risku, dhe zgjerimi me element të tjerë do të zhvendoste fokusin nga ai që duhet të ketë një strategji borxhi dhe që është menaxhimi i portofolit të borxhit, në një kontekst më të gjërë, në atë të një analize qendrueshmërie e borxhit. Përfshirja e elementëve në një kontekst më të gjerë në analizën e ndjeshmërisë nga goditjet, jo vetëm që nuk është parashikuar në model, por do ta bënte më komplekse analizën e përzgjedhjes së strategjisë bazë. 

Ministria e Financave përgatit plane vjetore huamarrje që kontribuojnë në një zbatim sa më efektiv të strategjisë.




Komenti është marrë në konsideratë në tekstin e dokumentit








Niveli prej 45% i vendosur në strategji, përfshin skenarë të mundshëm të realizimit të financimeve të huaja me terma të favorshme në formën e mbështetjes buxhetore apo financimin e investimeve të rëndësishme për vendin, si financimi në kuadër të Planit të Rritjes së iniciuar nga Bashkimi Europian, dhe për të cilat u vlerësua i nevojshëm një nivel fleksibiliteti gjatë vendosjes së këtij treguesi.  



Përgjatë masave që do të ndërmerren për vënien në jetë të iniciativës së emetimit të instrumentit të dedikuar për individët, do të shqyrtohen për tu përdorur gjithë mekanizmat, mjetet dixhitale dhe infrastruktura më e mirë e mundshme për një zbatim sa më efektiv.








Aktualisht, Minsitria e Financave është duke u marrë me këtë problematikë në bashkëpunim edhe me një grup ekspertësh të Bankës Botërore dhe FMN, për të identifikuar masa të mëtejshme në drejtim të zhvillimit të tregut primar dhe atij sekondar të titujve qeveritarë të borxhit






Komentet e dhëna nga Z. Gjokutaj janë reflektuar në atë masë që ishte e mundur në dokumentin strategjik. Komentet të cilat janë përtej këtij dokumenti strategjik dhe që konsistojnë më tepër në masa konkrete do të mbahen në konsideratë në vijim nga Ministria e Financave gjatë implementimit të strategjisë. 

Referuar më konkretisht për komentet e zotit Gjokutaj parashtrohen argumentet si më poshtë:

1. Masa për një koordinim më të mirë me tregun janë ndërmarë edhe gjatë zbatimit të Strategjisë aktuale si dhe do vijojnë të merren gjatë zbtimit të Strategjisë së re. Prandaj zhvillimi i tregut të brendshëm të titujve qeveritarë të borxhit vijon të mbetet një objektiv i rëndësishëm edhe në strategjinë e re.  Gjithashtu gjatë analizimit të treguesve dhe përgatitjes së Strategjisë janë konsideruar dhe mundësitë e situatave të shtrënguara të tregjeve financiare, ndaj dhe përcaktimi i objektivave të matshëm është bërë duke u bazuar në një vlerësim konservativ dhe jo tepër optimist. 

2. Në dokumentin e strategjisë është përforcuar masa e parashikuar mbi menazhimin e riskut të normës së interesit, duke parashikuar se me qëllim reduktimin e mëtejshëm të riskut të normave të interesit, Ministria e Financave planifikon orientimin e politikës së huamarrjes drejt emetimit të instrumenteve afatgjata me norma interesi fikse gjatë periudhës afatmesme. Emetimi i instrumenteve me norma interesi të ndryshueshme do të konsiderohet vetëm në rrethana të veçanta, kur kushtet e tregut e bëjnë të pamundur ose joefikase përdorimin e instrumenteve fikse. Gjithsesi, në varësi të zhvillimeve në tregun e brendshëm (si preferencat e investitorëve dhe lëvizjet e normave të interesit), Ministria mund të vlerësojë me kujdes mundësinë e kufizuar të përdorimit të titujve me norma të ndryshueshme, duke garantuar që çdo vendimmarrje të jetë në përputhje me objektivat për ruajtjen e stabilitetit dhe për menaxhimin e kujdesshëm të risqeve të portofolit të borxhit publik.

3. Strategjia, përveç kufizimit të nivelit të stokut të garancive, si dhe orientimit me kritere konkrete mbi rasatet e lëshimit të garancive shtetërore, parashikon ngritjen e një metodologjie për vlerësimin e dhe trajtimin e standardizuar të praktikave të mbështetjes me Garanci Shtetërore, bazuar në vlerësimin e riskut të entiteteve që përfitojnë nga këto mbështetje. Ky është një objektiv që mendohet të kontribuojë në drejtim të rritjes së efektivitetit të këtyre lloj instrumenteve dhe zvogëlimit të impaktit apo barrës përkatëse në buxhetin e shtetit. Aktualish Minsitria e Financave ka filluar të përdorë një model të mirëstrukturuar për vlerësimin e riskut të entiteteve që përfitojnë nga instrumenti i garancisë, model i cili mundëson matje të riskut dhe impaktit të mundshëm financiar në buxhet në rast defaulti, si dhe do të vijojë punën për formalizimin dhe miratimin me një akt nënlligjor të metodologjisë së standardizuar 

4. Tregu i brendshëm karakterizohet nga një likuiditet i lartë, mbi bazën e të cilit mbështeten dhe planet e huamarrjes sipas strategjisë bazë të përzgjedhur. Zhvillim pozitiv së fundmi përbën dhe interesi i shfaqur edhe nga investitorë të huaj. Në kuadër të diversifikimit të burimeve të financimit dhe zgjerimit të bazës së investitorëve, në Strategjinë Afatmesme të Menaxhimit të Borxhit 2026-2030 do të synohet vlerësimi i mundësisë së prezantimit të Obligacioneve Qeveritare për Individë. Ky instrument synon të rrisë përfshirjen e qytetarëve në financimin e borxhit shtetëror, të nxisë kulturën e kursimeve afatgjata dhe të përmirësojë qëndrueshmërinë fiskale nëpërmjet reduktimit të varësisë nga tregjet institucionale dhe financimi i huaj.

5. Në përfundim sqarojmë se një Strategji e Menaxhimit të Borxhit nuk mund të adresojë zgjidhje apo masa të mbrojtjes ndaj rreziqeve makroekonomike globale që mund të ndikojnë në kostot e huamarrjes apo në nivelin e borxhit. Modeli analitik i perdorur për përgatitjen e strategjisë parashikon rastet e goditjeve të mundshme të disa prej treguesve të tregut (si normat e interesit dhe kursin e këmbimit) dhe si do të impaktonin këto në shërbimin, koston dhe nivelin e borxhit, informacion i cili analizohet dhe konsiderohet gjatë procesit të hartimit të strategjisë. Modeli parashikon gjithashtu skenarë të mundshëm të shtrëngimit të kushteve të tregut të brendshëm apo atij të jashtëm, dhe për rrjedhojë orientimit të huamarrjes drejt tregut me terma më të përshtatshme sipas rrethanave, duke përllogaritur dhe si evoluojnë treguesit e riskut dhe kostos në secilin prej skenarëve. 



